Տեղեկանք-հիմնավորում
<<Հայաստանի Հանրապետության կառավարության 2005 թվականի սեպտեմբերի 15-ի N 1716-Ն որոշման մեջ լրացում կատարելու մասին>> 

ՀՀ կառավարության որոշման նախագծի
Երևանի Մխիթար Հերացու անվան պետական բժշկական համալսարանի հիվանդանոցները հանրապետությունում գործող երկու այլ բժշկական հաստատությունների  հետ միասին ընդգրկվել են  Համաշխարհային բանկի կողմից ֆինանսավորվող բժշկական թափոնները գնահատելու (առաջացման տեղեր, հավաքման վայրեր և քանակ) պիլոտային ծրագրում:
Արդյունքում, Համաշխարհային բանկի ֆինանսավորմամբ համալսարանին տրամադրվել է բժշկական թափոնների այրման համապատասխան սարք: Հաշվի առնելով, որ այն հնարավորություն է տալիս զերծ մնալ բժշկական թափոնների կուտակումներից, խուսափել տեղափոխման ժամանակ շրջակա միջավայրին հասցվող հնարավոր անբարենպաստ գործոններից, բացի այդ` բժշկական թափոնների տեղային պարբերական այրումը նպատակահարմար է այնքանով, որ զերծ ենք մնում քաղաքային և մարզային բժշկական հաստատությունների բժշկական թափոնների մեկ վայրում կուտակելու խնդրից, ուստի նպատակահարմար է <<Երևանի Մխիթար Հերացու անվան պետական բժշկական համալսարան>> պետական ոչ առևտրային կազմակերպության կանոնադրությունում կատարել համապատասխան լրացում` ամրագրելով վտանգավոր թափոնների վերամշակմամբ, վնասազերծմամբ, պահպանմամբ, փոխադրմամբ և տեղադրմամբ զբաղվելու գործունեության տեսակը:
   ՀՀ բնապահպանության նախարար    Արամ Հարությունյան

ՏԵՂԵԿԱՆՔ
Իրավական ակտերում փոփոխություններ և լրացումներ 
կատարելու անհրաժեշտության մասին
<<Հայաստանի Հանրապետության կառավարության 2005 թվականի սեպտեմբերի 15-ի N 1716-Ն որոշման մեջ լրացում կատարելու մասին>> ՀՀ կառավարության որոշման ընդունումն իրավական այլ ակտերում փոփոխություններ և լրացումներ կատարելու անհրաժեշտություն չի առաջացնում:  
ՏԵՂԵԿԱՆՔ
Իրավական ակտն ընդունելու կապակցությամբ պետական բյուջեում
ծախսերի կամ եկամուտների  փոփոխման վերաբերյալ
<<Հայաստանի Հանրապետության կառավարության 2005 թվականի սեպտեմբերի 15-ի N 1716-Ն որոշման մեջ լրացում կատարելու մասին>> ՀՀ կառավարության որոշման ընդունման հետ կապված` ՀՀ պետական բյուջեի եկամտային և ծախսային մասերում փոփոխություններ չեն նախատեսվում:

